
SAOPŠTENJE ZA JAVNOST 

Poziv na političku odgovornost, dijalog i jedinstvo oko ključnih interesa građana 

 

Forum nevladinih organizacija Banja Luka poziva sve političke aktere koji su na 

proteklim izborima dobili povjerenje građana da, nakon završetka izborne kampanje, 

stranačke interese i političke podjele podrede odgovornosti koju su preuzeli prema 

građanima i institucijama Bosne i Hercegovine i Republike Srpske. 

U trenutku izraženih ekonomskih, društvenih i političkih izazova, Bosni i Hercegovini i 

Republici Srpskoj potreban je ozbiljan i odgovoran institucionalni dijalog o pitanjima 

koja neposredno određuju budućnost svih građana. Među njima posebno izdvajamo 

ekonomsku i socijalnu stabilnost, unapređenje životnog standarda, jačanje pravne 

sigurnosti i efikasnosti institucija, kao i dosljedno poštovanje ustavnog poretka i 

ustavom utvrđenih nadležnosti. 

Političko jedinstvo oko pitanja od opšteg interesa ne znači brisanje programskih i 

ideoloških razlika, niti odsustvo kritike. Naprotiv, demokratsko društvo podrazumijeva 

snažnu, argumentovanu i odgovornu opoziciju, jednako kao što od nosilaca vlasti 

zahtijeva transparentnost, odgovornost i spremnost na dijalog. 

Zbog toga pozivamo predstavnike vlasti i opozicije da političke razlike rješavaju 

prvenstveno u okviru institucija – Parlamentarne skupštine Bosne i Hercegovine, 

Narodne skupštine Republike Srpske i drugih nadležnih institucija – te da, kada je riječ 

o pitanjima od nesumnjivog javnog interesa, pokažu sposobnost postizanja dogovora 

koji prevazilazi granice pojedinačnih političkih stranaka. 

Od stranaka koje budu činile vlast očekujemo odgovorno, transparentno i zakonito 

upravljanje, dok opozicija mora imati punu slobodu i institucionalni prostor da 

kontroliše rad izvršne vlasti, ukazuje na propuste i predlaže drugačija rješenja. Upravo 



ravnoteža između odgovorne vlasti i aktivne opozicije predstavlja jednu od osnovnih 

pretpostavki funkcionalne demokratije. 

Bez obzira na to ko će formirati izvršnu vlast, smatramo da mora postojati minimum 

zajedničkog političkog razumijevanja o pitanjima koja nadilaze stranačke interese. 

Ekonomska stabilnost, nova radna mjesta, demografski oporavak, pravna sigurnost, 

kvalitetnije javne usluge, očuvanje ustavnog poretka i nadležnosti institucija, kao i 

stvaranje boljih uslova za život svih građana, ne smiju biti taoci svakodnevnih političkih 

sukoba. 

Građani su na izborima političkim predstavnicima dali mandat da rješavaju probleme, a 

ne da produbljuju podjele. Zbog toga vjerujemo da period nakon izbora mora biti 

vrijeme veće političke zrelosti, institucionalne odgovornosti i spremnosti na kompromis 

tamo gdje je kompromis u interesu društva. 

Naš zajednički imenilac, bez obzira na političke razlike, mora biti odgovornost prema 

građanima i budućnosti zemlje u kojoj živimo. 

